
ОЁҚОҒИТМА КЎЛИДА ИНТЕНСИВ УСУЛДА БАЛИҚ ЕТИШТИРИШ 

ТИЗИМИНИ ЖОРИЙ ЭТИШ 

 

Н.А.Шамсиев, Ф.Қ.Шодмонов 

Бухоро давлат университети 

 

Табиий сувликлардан квотасиз равишда, невод ва лескали тўрлар билан балиқ 

овлаш натижасида мавжуд балиқ турларининг ва маҳсулдорлигининг кескин камайишига 

сабаб бўлса, вилоятда мавжуд сунъий ҳавзаларда эса экстенсив технологияда балиқ 

этиштирилган, лекин бу усулдан воз кечиб, янги интенсив технологияларни жорий этиш 

мақсадга мувофиқ. Масалан, “Зарафшон” ҳовуз балиқчилик хўжалигида яйлов ҳовузлар 

35-55 гектар, чуқурлиги 1,8-2,5 метр. Балиқ маҳсулдорлиги бор-йўғи 35 тонна. Сув 

қиммати билан олинган балиқ маҳсулоти ўзаро солиштирилганда фойдадан кўра зарар 

катта бўлмоқда. Худди шундай хўжаликлардан “Когон” ҳовуз балиқчилиги хўжалигида 

яйлов ҳовузлари 100 гектардан иборат. 

Балиқ маҳсулдорлиги 0 кг/га. Бир неча йилдан бери аниқ маълумот йўқ ва ҳисоб-

китоблар ҳам олиб борилмаган. Сунъий балиқчилик ҳовузларининг майдони 100-150 га 

бўлганлиги сабабли катта миқдорда сув сарфланган. Экстенсив усул қўлланган, лекин 

балиқ маҳсулдорлиги 1,0-1,5 с/га дан ошмаган. 

ХХI асрдаги бозор иқтисодиёти сиёсатига бу усул тўғри келмайди. 

Янги асрдага балиқчилик усули - бу интенсив балиқчиликдир. Интенсив 

балиқчилик усулида балиқ маҳсулдорлиги кг/га эмас, кг/м3 билан ҳисобланади. Илғор 

балиқчилик хўжаликлари интенсив усулда ҳар бир м3 дан 100-200 кг балиқ 

этиштирмоқдалар. 

Интенсив усулда балиқ етиштиришнинг учта шакли мавжуд. 

 Ерда кичик ҳовуз балиқчилиги. 

 Бассейн балиқчилиги. 

 Садок балиқчилиги. 

Вилоятдаги мавжуд табиий сувликлардан рационал фойдаланишнинг ягона усули 

- яйлов аквакултурасини ташкил қилиш ва интенсив усулни қўллашдир. 

Бунинг учун табиий сувликлар ҳудудида тўлиқ тизимли балиқчилик хўжалигини 

ташкил қилинса мақсадга мувофиқ бўлади (1-расм), унинг учун қуйидагилар талаб 

қилинади: 

1.Балиқчилик хўжалиги талабига жавоб берадиган жой танлаш. 

2.Инкубацион сех ва бассейнларни сув билан таъминлаш. Бассейн, садокларидаги 

эриган кислород микдорини таъминлаб туриш 

учун - карп балиғи учун 4 мг/л-02, лаққа учун 

3.0-3,5 мг/л- 02, 

1-расм. Тўлиқ тизимли балиқчилик 

хўжалиги 

 ўсимликхўр балиқлар учун 6,0-8,0 

мг/л- О2. талаб қилинади. Хўжалик учун 

ажратилган ер майдони 50 гектардан кам 

бўлмаслиги шарт; 

3.Хўжалик ўзи учун керакли бўлган 

омухта емни ишлаб чиқариши зарур. Бунинг 

учун ем тайёрлайдиган комбикорм сехи керак 

- ғалла, соя етиштириш учун эса экин майдони зарур. 

4.Хўжаликда лаборатория, дам олиш хоналари, селекция ва уруғчилик ишлари 

учун балиқ зотларини сақлаш учун махсус карантин ҳовузлари бўлиши ихтиосервис ва 

ихтиоветеринария хоналар ҳам талаб қилинади. Бундай шароитларни Оёқоғитма кўлига 

сув кириш жойи атрофида ташкил қилиш мумкин. 

Интенсив балиқчиликни Оёқоғитма кўлининг “Оғитмабалиқсаноат” МЧЖ 

мисолида кўриб чиқамиз. 

1.Оёқоғитма табиий сувлиги жойлашган жойи: Иккита туман ҳудудида 

Ғиждувон ва Шофиркон туманларида жойлашган. 

2.Сувлик майдони: 14,2 минг/га 

3.Сув манбаси: Шофиркон марказий зовури. Лекин ҳозирги кунда Шўркўл 

канали орқали Оёқоғитма табиий сувлигига 2010 йилдан бери сув келмайди. 

4.Сув захираси: 2,3 миллиард/м3 

5.Гидробиологияси: мезотрафлашган, кучсиз шўрланган 10-12 г/л 

6.Ихтиологияси: Асосий саноат аҳамиятидаги балиқлар қуйидагилар: 

       Асосий овдаги балиқлар 

1. Rutilus rutilus aralensis Berg - орол қизилкўз 

2. Cyprinus carpio Linnae - зоғора 

3. Stizositedion lucioperca lucioperca -оқ сла 

5. Abramis brama orientalis Berg -шарқ оқчаси 

                Овдаги кам сонли балиқлар 

6. Siluris glanis Linnae -лаққа 

7. Aspius aspius taeniatus iblioides (Kesller)-орол қизил лаб оққайроқ 

8. Chalcalburnus chalcoides aralensis (Berg)-орол мой балиқ 

9. Carassius auratus gebilio (Bloch)-кумуштовон 

Охирги йилларда қилич балиқ (Pelecus cultratus (Linne)) ва туркистон мўйлов 

балиғи (Barbus capito conosehpalus Kessler) храмуля (Varicorhinus heratensis Kessler) каби 

балиқлар овда учрамаяпти. 

Ўтган асрнинг 1990-1998 йилларида 250-300 тоннагача балиқ овланган. Балиқ 

маҳсулдорлиги ўртача 21 кг/га ни ташкил қилган. Бу муддат ичида балиқ овлаш 

вахшийларча усулда - иккита невод билан овланган. Натижада бутун балиқ генофонди 

овланиб, қирилиб кетган. Ҳозирги кунда 1-2 кг/га балиқ овланиш имкони йўқ. 

Оёқоғитма табиий сувлиги яйлов балиқчилигини ташкил қилиш учун энг қулай 

сувлик. Агарда Оёқоғитма табиий сувлигини балиқлантириш нормаси 50 экз/га деб қабул 

қилинса яхши бўлар эди. 

7.Балиқлантириш зичлиги: 

14200 га х 50 экз/га = 710000 экз. 

Оёқоғитма табиий кўлини балиқлантириш учун 710000 экз човоқлар талаб 

қилинади. 

8.Шунча миқдордаги човоқларни боқиш учун махсус интенсив ҳовузлар ташкил 

қилиш зарур. 2-расм.  

2-расм. Оёқоғитма кўли ёнида интенсив ҳовузлар кўриниши. 

Бу интенсив ҳовузларда асосан монокултурага асосланиб балиқ боқилса, уларни 

назорат қилиш жуда осон бўлади шу билан биргаликда уларнинг маҳсулдорлиги тез 

ўзгаради. 

9. Хўжалик учун қуйидагича човоқ керак бўлади: увилдириқлардан 30% личинка 

чиқишини назарда тутиб, 2,0-2,5 млн човоқ керак бўлади.  

10. “Оғитмабалиқсаноат” МЧЖ нинг балиқ маҳсулдорлиги  

710000 кг : 14200 га = 50 кг/га 

